2 Tesalonaeka
Naokwskws yame ror kiraru kin

yame Pol rimirai ramvon kimi
nimshuak apa Tesalonaeka

Nogkiarien kwakwos kape
nokwokwos e 2 Tesalonaeka

?Pa rimirai nokwokws e? Aposol Pol rimirai
nakwokws e.

?Rimirai ramvon kimi nipa? Rimirai ramvan
kimi nimahuak apa Tesalonaeka.

? Nimraghien rimnhawor psn iran mins ye
nipig rimirai nokwokws? Ye nipig a, nirerig-
ps-minien kape Yesu Kristo rimnor neineinien
tuk namshuak khapsaah. Kimnisars ye nipig
auten. Kasars ye nipig autan, kini iris tiksin, rikiris
ramoasik mos in e nimtstien yame ramhajoun mas
pah nien mo tuktu, Yesu tukrirerig-ps min; tiksin
kimnhani ms Yesu ruirerig-ps ta. Kimnhapsh
nharkun-huvesyen niprai nsgkiarien kupsn yame
Pol rimirai ramven kimi nimshuak apa Tesalon-
aeka (1 Tes). Kini tiksin kimnhani mhames, “Yesu
tukrirerig-ps athuaa ams, pah kisspah wok, misars
oama miseito kin in.” Marig pa rimes kimiseitokun
ofrakis Yesu mo tukrus, kimisarpah smas. Kini Pol
rimnavhag kimi sris ms tuksor wok mamhavan,
mamhawhin Yesu mo tukrus.

?Rimirai nokwskws e tuk naha? Pol rimirai
nokwakwe e mos tukrershu atuatuk norigien

kapoaris ye nirerig-ps-minien kape Yesu. Kini
mamoavhag kimi sris ye nimraghien atuatuk.

Polramokran huvs kimiaria ) _
1Yo Pol, mine Saelas, mine Timoti, yakarhini-

pre rhuvs tuk samis ye nimshuak en Tesalon-

aeka. Kimis nimnhaus kirikians tuk Rimtaws
Kughen mine Yesu Kristo Yermaru kapstaws.

2 Psh Rimtaws Kughen mine Yesu Kristo
Yermaru kapstaws tukwauts-pre kin kaperiu
nihuveyen mine namerinuyen kimi smis.

Polramohuak kimi Kughen mamniviviIn

3 Piak mins mine nowinik mins, nipig m-fam
kimasir yakarhorig mo jakarhskeikei mirhini vi vi
Kughen tuk amis. Kini ratuatuk sms ms yakrhor
mokneikin, meinai nipig mifam nhatstayen
kapamis raurs mamsusik-ausik, kini nipig mifam
kimio m-fam naksorkeikei amis mins, kini
norkeikeiyen mine nhatstasyen e raurs mamhakts
mameihus. 4 Ror meskneikin, kimasir yakarhini-

orhav kimi nemshuak mins fam ikin mins fam
mo rikimasir ramagien pik tuk smis, meinai nipig

mifam nakassrer tim tim ye nimraghien kapsmis
ye Yesu Kristo, kini nakharapterakin tim tim
nhatsteyen kapsmis, nar apnapig narmams kasor
ahas-pre kimi amis, kini masor smis nakssrig
namhayen ehuso.

> Narimnar mins e ramhajoun mos norien kape
Kughen tuk nokirien narmams, in ratuatuk
oma. Narmams kasor ahas-pre tuk smis, meinai
Kughen In Yermaru kapsmis. Kini nipig naksarer
tim tim ye nipig suten kapamis, tukem-pan amis ma
nakssmhen tuk nivenien ye narmaruyen kafan.
6 Ror maknakin meinai norien kape Kughen In
ratuatuk, kini In tukror narpinien kimi narmams
yames mine kasor ahas-pre kimi amis, 7 kini tuk

nipig kirik In tukrivsh-si-pre napisien kimi smis
yams mine nakamhavsh nsmhsyen, kitaws-m
kimis. Nagkiarien e tukrus mor nafrakisien kin
ye nipig yame Kughen tukror spu Yesu Yermaru
yame tukrisi-psn ye rao ye neai. Tukrues iris
kafan agelo ssanin mins, nap tukrarkurao iran;
8 kini In tukror narpinien kimi narmams yams
mine kaseinein In, kini mhapsh nissri-psnien
nogkiarien kape nsvsaoyen huve kape Yesu
Yermaru kapstawa. 9 Kughen tukror narpinien
kimi sris ye nahasien kape rerin. Kini In tukrsrer
aswasig kin aris kape rerin ye nimri Yesu Yermaru
mine nikhakien ehus kape nssaninien ehus kafan.
10 Nogkiarien e tukror nafrakisien kin ye nipig
yame Yesu tukrirerig-ps min iran. In tukrivsh
nini-vivi-yen tuk narimnar yame rimnor kimi
namshuak mins kafan, rikiris tukragien pik, kimis
miris, meinai nakshatsts ye kapsmaws nagkiarien
yame yakamhani-pre tuk smis.

11 Tuk narimnar mins e, ye nipig mifam
yakarhshuak tuk smis ms Kughen tukrsvheikin-
pan amis mims nimraghien kapsmis in ratuatuk
romhen kin yame In rimirpen amis tukun.
Kini yakarhshuak ms Kughen tukror wok ye
nssaninien kafan moe notorigien huvs yame
naksorkeikei ms taksari-psn, mine wok huvs yams
mine ramsi-psn ye nhatstoyen kapemis, tukror
kwankwan. 12 Kimasir yakarhshuak moakneikin
mos jakrhswoahsi-hakts nhag Yesu Yermaru tuk
narimnar yame ramor ye nimraghien kapsmis,

kini In tukrivshsi-hakts smis. Narimnar mins e
tukrus ye nihuvayen kape Kughen kapstaws mine

Yesu Kristo Yermaru kapstawe.

2

Yermama yame ramor tavhags hah nipig m-fam
1 Piak mins mine nowinik mins. Poh yaksgkiar

ye nipig yame Yesu Kristo Yermaru™ kapstaws
tukrirerig-ps min iran, kini Kughen tukrofugin

otaws min Yesu Kristo. 2 Narmame kamhani
mhams kimasir yimirhini profesi kirik us

yimirhirai nekwskwas kirik, mirhims Nipig kape
Yermaru ruaues ta. Morig, takhapsh nissterig-
pikien kin nagkiarien a, mhapsh nisakur-akurien
tukun. Neikuayen en. 3-4 Takhapsh niseighanien
kin yermams kirik mo tukreikus irsmis kin
nagkiarien kirik, meinai nipig a tukripsh niterhav-
payen meriaji nipig yame narmams tukhaus
misor tikmir mins kape Kughen misarowagin
kimi aris mins, kini Kughen tukror spu yermams e
kamni kims ‘Yermams yame Ramor Tovhage Hah
Nipig Mifam.’f Ye nipig a narmams tuksshuak
kimi kughen pisin pisin mins, morig in tukror
tikmir kimi aris, mivahsi-hakte atuk in rapita
kughen mins a. Mivan mokwats ye Nimos Ehus kape
Kughen, mamni mims in kughen. Morig Kughen
tukroriah sfrakis in rori-pen ams kafan nagkiarien
kupan. > ? Rhawor? ? Nimiserukin me nipig
yimnamars kitawe-m Kkimis yimnhajoun amis

kin narimnar mins e us? 6 Kini nakwanharkun
ta naha nhagin yame rostapig kin kwsn a mo

Kughen tukror spu in ye nipig atuatuk kafan.
7 Nssaninien mesniwan kape Tsvhags Hah Yame

* 2:1: Imru footnote ye 1 Tes 5:2. T 2:3-4: Poh nien mos kwoan e
in Setan, morig kwermin kirik. Kamokran kin in kims ‘tikmir kape
Kristo’ ye 1Jon 2:18.



2 TESALONAEKA 2:8 v 2 TESALONAEKA 2:14

Rimawor rinameriwesk-srhav; morig yermams
yame ratapig kin nesaninien a, in tukror msknakin
meriaji Kughen tukriwshsi-ta in. 8 Makneikin Yesu
Yermaru tukrirerig-ps ye nikhakien kafan, mor
apu kwan e kamni kims ‘Yermams yame Ramor
Tovhags Hah Nipig Mifam,” makneikin magkiar
amos, mhopni, moriah skgep in. 9 Marig ‘Yermams
yame Ramor Tovhags Hah Nipig Mifam’ tukrus
mor wok ye nasaninien kape Setan, kini in tukror
nar apsipis eikus mino tiksin, mine nimtstien eikus
mins tiksin, mine nar eikus yame mine ramor
narmams nanmiris ramive, 10 mine nahasien
pisin pisin mins fam yame kaseikus ye narmams
yamo mine kassriwok ye swatuk yame ramvan tuk
narpinien. Iris tukserwei sgkop meinai khapsh
nisorkeikeiyen noafrakisien; morig nofrakisien
e in e swatuk yame Kughen raveh miragh oris
iran. 11 Khapsh nisorkeikeiyen nafrakisien,
Kughen tukror nerigien kapesris rameno-eno pik,
tukamhani nafrakisien ye neikusyen. 12 Morig
Kughen tukrivohsi-psn narpinien kimi oris
yams mine Khapsh nisorkeikeiyen noafrakisien,
misagien smso tuk tavhags has.

Namohuak mins tukasskeikei masarer timtim

13 Piak mins mine nowinik yams mine
Yesu Yermaru rorkeikei smis, nipig mifam
yakarhskeikei mirhini vi vi Kughen tuk amis,
meinai ye nirikakunien, Kughen rimirpen smis
mo tukriveh miragh smis. In tukror meknakin ye
wok kape Nanmin Kafan yame ramershu karin
amis mo kafan mins, kini tukriveh miragh amis
ye nhatstayen kapamis ye nafrakisien. 14 Kughen

rimivah nevsaoyen huve yame yimirhini-srhav-
pre ta tuk amis mo tukrokran kin smis, mivsh
miragh samis, mo kitaws tukhaus kirikians kitawas
Yesu Kristo Yermaru kapstaws ye nikhakien

kafan. _ . _
15 Ror moakneikin, piak mins mine nowinik

ming, takssrer tim tim kini mharaptsrakin tim tim
nogkiarien yame yimirhivahsi-pre kimi smis ye
nagkiarien yame rimnamterhav ye nhermasir, us
nagkiarien yame nimnassvheikin ye nskwokwa
yame yimirher-pre kin.

16 Kughen Rimtaws rorkeikei staws, Kkini
nihuveyen kafan ravohsi-hakte rikitaws kape
rerin, kini mor mas kitaws tukssrshu-psn tim tim
naterigien kapstaws iran. Kini pah Yesu Kristo
Yermaru kapstawe mine Rimtaws Kughen, iriu

atuk 17 tukravshsi-hakts rikimis kini miwor amis
naksssanin tuk norien norien huve mins fam
mine niniyen nagkiarien huvs mins fam.

3

Polramaiyoh ma narmama tuksahuak tukun

1 Piak minas mine nowinik minas, kafak
nagkiarien ror infamien ikin e. Taksshuak tuk
amasir mos nagkiarien kape Yesu Yermaru tukriven
aihuaa smso ikin mins fam, psh narmams tukhasiai
In misasri-pen, ramhen ams kin amis yame mine
nakamhasiai In mamhakwasig kin. 2 Kini sshuak
tuk samasir me Kughen tukrivsh-sita smasir tuk
nams has mins, meinai psh nien ms narmams
mifam kashatsts ye Yesu Yermaru. 3 Marig Yesu
Yermaru, nipig mifam ramor kafan nsgkiarien,
kini In tukror amis naksssanin, kini marha huvs

tuk amis mo Setan tukripsh noriahyen amis. 4 Kini
taktokun ai Yesu Yermaru rimnhajoun smasir ms
kimis nimisor naha nhagin yame yimirhini ta, kini
takasor ams mamhaven. 5 Poh Yermaru kapstaws
tukrikir rikimis ye swatuk kape norkeikeiyen
kape Kughen mine norien kape Kristo tuk narer-
tim-timien ye nipig nahasien tukrus iran.

Takhapah nisarpahyen

6 Piak mins mine nowinik mins. Ye nhag
Yesu Kristo Yermaru kapstaws, yakarhini skai
tuk amis mo takssrer isok tuk piautaws yams
mine kasarpah, kini mhapsh nhakwasigien kin
nhajounien yame nimnhavsh tuk smasir. 7 Kimis
atuk nakwanharkun ta ms takasekeikei misari-psn
norien yame yimirhor. Nipig yimnirhars kitaws-m
kimis, yimirhipsh nirharpahyen, 8 kini marhivsh
nimri naviginien tuk narmams, mirhipsh nivah-
apnapig-ien. Morig yimirhor pik wok, yenpig
mine yeraan. Yimirhor wok marhivsh mane
kape noviginien mos jakrhipsh nirhorien narku-

tien kimi amis. 9 Ratuatuk amo tuk smasir mo
jakrhaiyoh smis me taksarha huvs tuk amasir,

morig yimirhipsh nirhorien moknaikin meinai
kimasir yimirhorkeikei mos jakrhajoun smis ye
norien yame ratuatuk me takseri-psn. 10 Kini
nipig yimnirhars kitawe-m kimis, yakarhsrshu-
pan loa e mirhims, “Tukms nakspsh wok, takspsh
naviginien.”

11 Yakarhini mokneikin meinai yimirherig
mo narmams tiksin e kimis mirie kesarpah,
mhapsh nisorien wok kirik. Iris yogkiar pik
mins, mhapsh nisor-wok-ien. 12 Ye nhag Yesu

Kristo Yermaru kapstaws, yakarhini-pre marhuh
riki narmams yame mine kasor moaknakin mos

tukasokeikei masars mar sme misor wok tuk
nivehyen naviginien noris. 13 Kini kimis piak mins

mine nowinik mins, takhapsh nisspouyen tuk
norien nar yame ratuatuk.

14 Takasskeikei mharkun huve nhag narmamas
yame mine Khapsh niseri-psnien kapsmasir
nagkiarien ye nokwokws e. Takhapsh nhausyen
kirikians kimis miris, psh misor sris psh kisauris
tuk kapesris narpahyen. 15 Morig takhapsh
nissmien aris mas iris tikmir mins kapsmis. Nikam.
Iris piaumis mins, kini rhuve mos takhasig sris.

Nagkiarien infamien
16 Kini pah Yermaru kape namarinuyen In pisin
amo tukrivahsi-pre namsrinuyen nipig mifam ye

norien mins fam. Poh Yesu Yermaru tukramars
tuk amis mifam. . o
17 Yo Pol, yakveah pen mamrai nsgkiarien e

kin kwermik, mamni-pre rhuvs tuk samis. Kini
ye nakwakwos mins fam yakamrai mokneikin ms
takharkun ms in e in nogkiarien kafak. In e in
norien kape niraiyen kafak.

18 Poh kapstaws Yermaru Yesu Kristo tukraute-
pre kin kafan nihuvsyen kimi amis mifam.

